
Somia Jezuchea Ap-Porgottnechi Porob
AFRIKECHEA MISANVANK BHETTOILOLO AIATR
Vixoi: Vochat, Ghetlolo Jezucho Onnbhov Soglleank Vanttat

SURVATECHIM UTRAM

Pritichea bhavam-bhoinnimno, aiz Somia Jezuchea Ap-Porgottnechi Dobajik Porob ami somarombtanv
toxench Bhagevont Francis Xavier, 'GOychea Saibachea' Relikanche Dakhvonnecho aiz Adlea Goyant
somarop suvallo (closing Ceremony). He donui somarombh monant dovrun aichea sevadhormak vixoi
ghetla, "Vochat, ghetlolo Jezucho onnbhov soglleank vanttat". Udentichea vidvanamni bhorvanxean
apli yatra keli ani xevottak te sontosbhorit zale Noketrachea uzvaddan vidvanank Somia Jezucho
onnbhov favo zalo anik hoch ghetlolo onnbhov tannim dusreank vanttlo. Loyolachea Bhagevont Inasar
apnnem onnbhovlolea Jezuchi khobor Bhagevont Francis Xavierak vanttli ani tachea jivitant porivorton
haddlem. To, taka ek noketr zalem. Jezuchem Xubhvortoman porgottunk amchea Gdyant ani dusrea
desamni to urben gelo Noketrachea uzvaddan udentiche vidvan Ballka Jezu-xim pavle. Aiz amchea
utrantlean ani kornneantlean dusreank noketr zaunk kurpa magum-ia. Toxench Afrikechea Misanvam
pasot hea Povitr Misache Bhettent magum-ia.

PRACHITACHI RIT

Khunnam: Noketr, Dan (Gift), Kapinn ani Khuris

Khuris Noketr: Noketrachea Uzvaddan Udentiche Vidvan Ballka Jezu sorxim paule. Bautismachea
Sonvskarantlean ami Kristacho uzvadd ghetla. Punn ho uzvadd ami dusreank diunk urba dakhounk nam.
Ami porzollit Noketram zaun dusreank Jezuxim haddunk fattim urleant. Somia kaklut Kor.

Dennem: Udentichea vidvanamni aplim banddaram ugddun Ballka Jezuk tannim bhangar, dhump ani
gondhros somorpilim. Devan amkam zaitea denneamni bhorleant. Punn amcho vell, gunn, ani orthik
adhar Xubhvortomanachea vaurak diunk ami favo tosli urba dakhounk nam. Krista kaklut kor.

Kapinn ani Khuris: Bhagevont Francis Xavier aplea hatant kapinn ani khuris gheun lokank ani bhov
korun burgeank ektthaitalo ani Jezuchi vollokh tankam vanttttalo. Urben Xubhvortoman porgottunk,
ami xellemollai ani besarmai dakhoilea. Somia kaklut kor.

BHAVARTHIANCHEM MAGNNEM
1. Utth, porzollit za: Udelo suria, tuje voir sorvesporachi mhoima porzolltta
Amchea Povitr Sobhechea fuddareamni, Somia Jezuchi bori khobor aplea utrantlean, somoyar
toxench somoya bhair, aple porjek diunk ani bhov korun aplea jivitache chalintlean ani
vevharantlean, te porzollit Xubhvortomanache porgottnnar zaunk Bapacho adhar tankam
magum-ia

2. Tednam Herodin tea vidvanank guptim kuxin vhele ani noketr kednam dixtti poddlolem te
vixim tannem tanche koddem barkayen khobor kaddun ghetli..
Amche rajki fuddareamni, apsuvarthache, bhroxttacharache ani bhed bhavache gulam
zainastanam soglleank ekvottan dovortole, porjechi toxench xrixttichi niga ghetole fuddari
zaunk, Bapacho adhar tankam magum-ia

3. Ani tannim udetanam dekhlolem tem noketr ovchit tanche mukhar vochunk laglem, ani
Ballok aslo tea zagear pavun thamblem
Amchea dis-pott ttea jivitant, ami amchea kuttumbant, firgojent, ganvant xikpachea vo
vaurachea zagear Jezuchim porzollit noketram zaunk, amchea utramni ani kornneamni ami
dusreank Jezuxim haddunk, Bapacho adhar amkam dor-ekleak magum-ia.

4, Kirista Jezuchea ekvottant, videxiank tench daiz favo zalam, tech kuddiche sandhe zaunk
tim pavleant.. Aichea misachi mandavoll kortelim tim He porbecho,
ekvottacho sondex gheun, ekvott, xanti ani mog haddttolim mon’xam zaun, somazant Jezuk
govai diunk, Bapacho adhar magum-ia.




